
Мәжіліс депутаты М. Бопазовтың
Қазақстан Республикасы Премьер-Министрі 

Б.Ә. Сағынтаевқа депутаттық сауалы

Құрметті Бақытжан Әбдірұлы!
Мәслихаттың барлық деңгейінен түскен көптеген өтініштер Сізге жүгінуіме себеп болды. 

Қазақстан Республикасы Үкіметінің 2015 жылғы 31 желтоқсандағы №1158 қаулысына сәйкес «Б» корпусындағы әкімшілік мемлекеттік қызметкерлердің еңбек ақылары 30 пайызға өсті. Қазіргі таңда саны 213 адамды құрайтын, яғни мәслихаттың барлық деңгейіндегі хатшылар аталған қаулы шеңберіне кірмей қалды. Олардың алатын жалақылары мәслихат аппараты қызметкерлерінен төмен болып отыр.

Былтырғы 2016 жылдың ағымында аталған мәселе сыйақы берудің айырмасы негізінде өтелініп отырды. Алайда, 2017 жылы бұл шараларды жасау мүмкін болмай отыр.
2017 жылғы қаңтар айының 18 жұлдызында бұл мәселе Қазақстан Республикасы Парламенті Мәжілісінің жалпы отырысында көтерілген болатын, оның барысында Қазақстан Республикасы Мемлекеттік қызметі істері және сыбайлас жемқорлыққа қарсы іс-қимыл агенттігінің өкілі депутаттық корпусқа осы мәселенің шешілуі қарастырылуда деп хабарлады. Сондай-ақ, Қазақстан Республикасы Ұлттық экономика министрлігі аталған мәселенің хал-ахуалымен хабардар, бірақ бұл мәселенің шешімін 2018 жылға қалдырып отыр.
Дегенмен, бүгінгі күнге дейін осы мәселе бойынша Үкімет тарапынан ешқандай шара қабылданған жоқ.

Сондықтан жоғарыда аталған мәселені шешу үшін келесіні ұсынамыз:
1) Қазақстан Республикасы Үкіметінің 2015 жылғы 31 желтоқсандағы №1158 қаулысына, сондай-ақ Қазақстан Республикасы Президентінің           2015 жылғы 29 желтоқсандағы №150 Жарлығымен бекітілген саяси және әкімшілік мемлекеттік қызметкерлердің лауазымы тізіміне қажетті өзгерістер енгізу;
2) «Қазақстан Республикасындағы жергілікті мемлекеттік басқару және өзін-өзі басқару туралы» Қазақстан Республикасының 2001 жылғы                    23 қаңтардағы № 148 Заңының «Мәслихат депутаты тұрақты негiзде мәслихат хатшысы болып сайланған жағдайда, облыстық (республикалық маңызы бар қалалар, астана) мәслихаттардың хатшыларына - облыс (республикалық маңызы бар қала, астана) әкімінің бірінші орынбасары, өзге де әкімшілік-аумақтық бөлініс мәслихаттарының хатшыларына - әкімнің орынбасары үшiн белгiленген мөлшерде жалақы белгiленедi».
Өкінішке орай, Қазақстан Республикасының 2004 жылғы                          20 желтоқсандағы № 13 «Қазақстан Республикасының кейбiр заңнамалық актiлерiне мемлекеттік басқару деңгейлерi арасында өкiлеттiктердiң аражiгін ажырату және бюджеттiк қатынастар мәселелерi бойынша өзгерiстер мен толықтырулар енгiзу туралы» Заңына сәйкес аталған тармақ алынып тасталды.

Жоғарыда аталғандардың негізінде, Сізден көп уақытқа созылған аталған мәселені шешу жолдарын талқылауды және мәслихаттың барлық деңгейіндегі хатшылардың еңбек ақысы туралы мәселені шешу мақсатында тиісті шаралар қабылдауды сұраймыз.
«Қазақстан Республикасының Парламенті және оның депутаттарының мәртебесі туралы» Қазақстан Республикасы Конституциялық заңының             27-бабы 4-тармағына сәйкес жауапты жазбаша түрде ұсынуыңызды сұраймыз.

